ЎЗБЕКИСТОН РЕСПУБЛИКАСИ НОМИДАН

Ҳ У К М

2020 йил март ойининг 16 куни, жиноят ишлари бўйича Олтинкўл туман суди, очиқ сайёр суд мажлисида, Олтинкўл туман Топтиқ МФЙ биносида бўлиб, раислик қилувчи туман судининг раиси М.Мамадиев, судья ёрдамчиси М.Дадахоновнинг котиблигида, тарафлардан давлат айбловчиси Олтинкўл туман прокурорининг ёрдамчиси Ф.Абдуҳокимов, судланувчи Д.Парпиев ва унинг ҳимоячиси Олтинкўл туманидаги «Олтинкўл адвокатлари» адвокатлик бюроси раҳбари адвокат З.Тўраев, жабрланувчи Х.Турғуновларнинг иштирокида Парпиев Достонбек Боходиржоновичга нисбатан 1-1701-2001-23-сонли жиноят ишини кўриб чиқди. Иш ҳужжатларига кўра: 

Парпиев Достонбек Боходиржонович (Parpiyev Dostonbek Boxodirjonovich), 1990 йил 24 февралда Олтинкўл туманида туғилган, миллати ўзбек, Ўзбекистон Республикаси фуқароси, маълумоти олий, оилали, 2 нафар фарзандлари бор, Олтинкўл туман «Достонбек Орзу нашидаси» МЧЖ раҳбари, муқаддам судланмаган, Олтинкўл тумани, Топтиқ МФЙ, Тинчлик кўчаси 17-уйда яшовчи, иш бўйича 2020 йил 15 февралдан гаров эҳтиёт чораси қўлланилган, айблов хулосаси нусхасини 2020 йил 22 февралда олганни,

Ўзбекистон Республикаси ЖКнинг 104-моддаси 2-қисми «е» банди билан айбланган;

Суд ҳайъати, судланувчи, жабрланувчи ва гувоҳларни кўрсатувларини тинглаб, жиноят иши ҳужжатларини ўрганиб чиқиб ва ишда мавжуд бўлган далилларга баҳо бериб, қуйидагиларни

А Н И Қ Л А Д И:

Судланувчи Д.Парпиев 2020 йил 5 февраль куни, соат 20:30 ларда, Олтинкўл тумани, Ўрта МФЙ, ҳудудида жойлашган ўзига тегишли бўлган «Осеаn» номли озиқ-овқатлар савдо дўкони олдида, мазкур маҳаллада яшовчи Х.Турғунов уни шаъни ва қадр қимматини камситувчи сўзлар билан онаси ҳақида ҳақорат қилган вақтида, қўли билан Х.Турғуновни бош ва юз соҳаларига икки маротаба қасддан уриб, иш бўйича ўтказилган суд тиббий экспертизасининг 2020 йил 11 февралдаги 683-сонли хулосасига кўра, Х.Турғуновга «Оғир» тан жароҳати етказган. 

Судланувчи Д.Парпиев суд мажлисида айбига тўлиқ иқрор ва чин кўнгилдан пушаймон бўлиб, у 2020 йил 5 февраль куни соат 19:30 ларда, Олтинкўл тумани, Ўрта МФЙ ҳудудида жойлашган ўзига тегишли бўлган «Осеаn» номли савдо дўконида савдо ишлари билан юрган вақтида унга олдиндан таниш бўлган у ўқиган мактабда чет тилидан дарс берган ўқитувчиси Х.Турғунов маст холда дўкон ичида шериги билан ўзаро гап тортишиб сўкиниб юборганлиги. Шунда у Х.Турғуновни олдига бориб унга сўкинмаслигини ташқарига чиқиб кетишини илтимос қилганлиги. Шунда Х.Турғунов уни ҳақоратли сўзлар билан ҳақорат қилиб дўкондан ташқарига чиқиб, дўкон ташқарисидаги зинадан тушиб унга қараб яна ҳақоратли сўзлар билан уни ҳақорат қилганлиги, шунда у уни олдига тушиб «ака бу ерда шовқин кўтарманг бу ер жамоат жойи, сўкинмасдан, уйингизга кетиб дам олинг» деб гапирганлиги, лекин Х.Турғунов унга қараб уни онасидан келиб уятли сўзлар билан ҳақорат қилиб юборганлиги. Шунда онаси ҳақида ҳақоратли сўзларни айтганидан жаҳли чиқиб, Х.Турғуновни чап ва ўнг юзига қўлини муштлаб икки марта урганлиги, шунда Х.Турғунов зарба натижасида ерга йиқилиб хушини йўқотганлиги, сўнг у дўкон ичига кириб дўкон сотувчиси Содиқжонни чақириб, Хасанбойни уриб қўйганини сув олиб келишини айтиб, қўл телефони орқали тез тиббий ёрдамни чақириб, ташқарига чиқиб, Хасанбойни бошидан кўтариб юзига сув сепиб ўзига келтирмоқчи бўлаётган вақтида тез тиббий ёрдам машинаси келиб, Х.Турғуновни Олтинкўл тумани Тиббиёт бирлашмаси шошилинч бўлимига олиб кетганлиги, орадан бироз вақт ўтганидан сўнг, ташқарига чиқиб ҳудуд профилактика инспекторини қўл телефонига қўнғироқ қилиб, бўлиб ўтган ҳолатни айтиб берганлиги. Шундан сўнг, ИИБ ходимлари ҳодиса жойига келишиб, керакли барча ҳужжатларни расмийлаштиришганлиги, у Х.Турғуновни шифохонада ётиб даволаниши учун сарфланган харажатларни тўлиқ қоплаганлиги, қилган ишидан чин кўнгилдан пушаймон бўлиб Х.Турғуновдан кечирим сўраганлиги, Х.Турғунов уни кечирганлиги ҳақида кўрсатув бериб, суддан қонуний енгиллик беришни сўради. 

Жабрланувчи Х.Турғунов суд мажлисида, у 2020 йил 5 февраль куни соат 17:00 ларда иш вақти тамомланганидан сўнг, Олтинкўл тумани, Ўрта МФЙ, ҳудудида жойлашган «Океан» номли савдо дўкон олдида жойлашган Хаётбек исмли шахсга тегишли спиртли ичимликлари савдо дўконига ҳамкасби Б.Турдиев билан бирга кириб ушбу савдо дўкондан бир ўзи тахминан 500 мили литр миқдоридаги вино ичимлигини истеъмол қилиб, маст бўлиб қолганлиги. Шундан сўнг, соат 20:00 ларда Бахромжон билан бирга спиртли ичимлик сотиладиган дўконидан чиқиб, шу жойга яқин бўлган «Океан» номли озиқ овқат савдо дўконига кириб, гўшт маҳсулотлари олмоқчи бўлган вақтда, савдо дўкон эгаси Достонбек билан ўзаро гап тортишиб кетишганлиги, сўнгра савдо дўконидан ташқарига чиққанлиги, Достонбек ҳам уни ортидан чиқиб у билан ўртасида келишмовчилик юзасидан гап тортишиб кетишганлиги шу вақтда Достонбек уни юз қисмига икки марта урганлиги, шунда у мувозанатини йўқотиб бош соҳаси билан ерга йиқилиб тушганлиги ва хушини йўқотганлиги, хушига келганида шифохонада эканлигини билганлиги. Д.Парпиев шифохонада ётиб даволаниш учун кетган харажатларни тўлиқ қоплаганлиги, Д.Парипиев қилган ишидан чин кўнгилдан пушаймон бўлиб, ундан кечирим сўраганлиги у Д.Парпиевни кечирганлиги, уни Д.Парпиевга нисбатан моддий ва маънавий даъвоси йўқлиги ҳақида кўрсатув бериб, суддан Д.Парипиевга нисбатан қонуний енгиллик беришни сўради.

Гувоҳ Б.Турдиев суд мажлисида, у 2020 йил 5 февраль куни соат 17:00 ларда иш вақти тугаганидан сўнг, ҳамкасби Хасанбой билан бирга мактабдан чиқиб, Олтинкўл тумани, Ўрта МФЙ, ҳудудида жойлашган «Океан» номли озиқ овқатлар савдо дўконига яқин бўлган Хаётиллога тегишли спиртли ичимликлар сотиш савдо дўконига кириб, дастлаб 1.75 грам бўлган «Фортопино» номли вино сотиб олиб Хасанбой билан бирга истеъмол қилишганлиги, сўнгра яна бир шиша худди шундай вино ҳам сотиб олиб истеъмол қилиб бўлишганидан сўнг, Хасанбой маст бўлиб қолганлиги, сўнгра уни яшаш хонадонидаги оила аъзолари чақирганлиги сабабли у яшаш хонадонига кириб кетганлиги, Хасанбой эса гўшт маҳсулоти олишлигини айтиб «Океан» номли савдо дўкон томонга кетганлиги, шундан сўнг, эртаси куни мактабга чиққан вақтида, Хасанбой маст ҳолатда «Океан» номли савдо дўконга кириб, дўкон эгаси Достонбек билан ўзаро гап тортишиб жанжаллашиб кетишганлигини ва Достонбек Хасанбойни бош ва юз соҳасига уриб юбориши натижасида ерга йиқилиб тан жароҳати олганлигини эшитганлиги, бироқ Хасанбой билан Достонбеклар ўртасида жанжални кўриб гувоҳи бўлмаганлиги ҳақида кўрсатув берди.

Гувоҳ вояга етмаган С.Тўхтасинов педагог Н.Вохидова иштирокида суд мажлисида, у 2020 йил 5 февраль куни тахминан соат 19:30 ларда, Олтинкўл тумани, Ўрта МФЙ ҳудудида жойлашган қариндоши Д.Парпиевга тегишли бўлган «Осеаn» номли савдо дўконида овқатланиб ўтирган вақтида, кейинчалик таниган Хасанбой исмли шахс яна бир шериги билан маст ҳолда кириб келишиб, савдо дўконда савдо қилаётган Исломбекдан 3000 сўм эвазига бир ўрам колбаса маҳсулоти беришлигини сўраганлиги, шунда Исломбек 3000 сўм эвазига колбаса маҳсулоти сотилмаслигини айтган вақтида, савдо дўкон эгаси Достонбек келиб, Хасанбой ва унинг шеригини тинчлантирмоқчи бўлиб уларни ташқарига олиб чиқиб маст бўлиб қолганлигини шу сабабли, яшаш хонадонига кириб дам олишлигини айтиб савдо дўкон ташқарисига чиқариб юборганлиги, орадан бироз вақт ўтганидан сўнг Достонбек ака савдо дўкон ичига кириб унга сув олиб келишлигини Хасанбой онаси ҳақида ҳақоратли гапларни айтганлиги учун уриб тан жароҳати етказиб ерга йиқитиб қўйганлигини айтганидан сўнг, зудлик билан дўкон ташқарисига чиққан вақтида, Хасанбой ака беҳуш ҳолатда ерда ётганлигини кўриб, ушбу жойга яқин жойдан идишга сув олиб келиб, Хасанбой акани юзига сепганлиги, шу орада Достонбек ушбу ҳолатни кўриб, Хасанбой акани ўзига келтира олмаганидан сўнг, шу заҳоти тез тиббий ёрдам кўрсатиш шифокорларига қўнғироқ қилганлиги. Шундан сўнг, шифокорлар ҳодиса содир бўлган жойга келиб, Хасанбой акани олиб кетишганлиги ҳақида кўрсатув берди.

Гувоҳ вояга етмаган И.Жуманов педагок Н.Вохидова иштирокида суд мажлисида, у 2020 йил 5 февраль куни соат 19:30 ларда Олтинкўл тумани, Ўрта МФЙ ҳудудида жойлашган Достон акага тегишли бўлган «Осеаn» номли савдо дўконида, савдо қилаётган вақтида, ўша куни таниган Хасанбой исмли шахс бир шериги билан маст ҳолда кириб келиб, ундан 3000 сўм эвазига бир ўрам колбаса маҳсулоти беришлигини сўраганлиги, шунда у унга 3000 сўм эвазига колбаса маҳсулоти сотилмаслигини айтиб тушунтираётган вақтида, савдо дўкон эгаси Достонбек ака келиб, Хасанбой ака ва унинг шеригини тинчлантирмоқчи бўлиб маст бўлиб қолганликларини, яшаш хонадонига кириб дам олишлигини айтиб, уларни савдо дўкон ташқарисига чиқариб юбориб, сўнг ўзи ҳам ташқарига чиқиб кетганлиги, бироздан сўнг Достонбек ака ташқаридан савдо дўкон ичига кириб, дўкон ичидаги Содиқжонга сув олиб келишлигини Хасанбой онаси ҳақида ҳақорат қилганлиги сабабли уриб тан жароҳати етказиб ерга йиқитиб қўйганлигини айтганидан сўнг, Содиқжон зудлик билан дўкон ташқарисига чиқиб кетганлиги, шунда у ҳам дўкон ташқарисига чиққанида Хасанбой акани ерда беҳуш ҳолатда ётганлигини кўрганлиги, шунда Содиқжон сув олиб келиб, Хасанбой акани юзига сепганлиги, бу орада Достонбек ака ҳам сув сепганлиги, Хасанбой акани ўзига келтира олмаганидан сўнг Достонбек ака тез тиббий ёрдамга қўнғироқ қилганлиги, шундан сўнг, шифокорлар ҳодиса содир бўлган жойга келиб, Хасанбой акани шифохонага олиб кетишганлиги ҳақида кўрсатув берди.

Гувоҳ Ғ.Ташланбоев суд мажлисида, у Олтинкўл тумани, Ўрта МФЙ ҳудудида жойлашган, «Океан» номли савдо дўконига, яқин бўлган «Элит савдо» МЧЖ қошидаги спиртли ичимликлари савдо дўконида сотувчи бўлиб ишлаганлиги, 2020 йил 5 февраль куни соат 17:30 ларда, савдо дўконда спиртли ичимликлари сотиб келаётган вақтида, унга олдиндан таниш бўлган яъни у ўқиган мактабда ишловчи Бахромжон ва Хасанбой акалар дўконга кириб келишиб, 1 дона 1.75 литрли «Портофино» номли вино маҳсулотини сотиб олишиб, ушбу винони истеъмол қилишганлиги, сўнг улар винони ичиб бўлишганидан сўнг, яна 1.75 литер ҳажмдаги «Портофино» номли вино сотиб олишиб уни ҳам ичишиб, маст ҳолда, дўкондан чиқиб кетишганлиги, сўнг у дўконни қулфлаб уйига кетганлиги, эртаси куни у савдо дўконга чиққан вақтида маҳаллада яшовчи фуқаролардан бир кун олдин Хасанбой маст бўлиб қолиб, «Океан» номли савдо дўкон эгаси Достонбек билан ўзаро гап тортишиб Достонбекни онаси ҳақида ҳақорат қилганлиги сабабли Достонбек Хасанбой акани юз ва бош соҳасига уриб тан жароҳати етказганлигини эшитганлиги ҳақида кўрсатув берди.
Суд, давлат айбловчиси Ф.Абдухокимовнинг хулосасини, судланувчи Д.Парпиевнинг кўрсатувларини, ҳимоячи З.Тўраев, жабрланувчи Х.Турғуновнинг фикрини эшитиб, жиноят иши ҳужжатларини ўрганиб чиқиб, Д.Парпиевнинг жиноят содир этганликдаги айби, ўз айбига тўлиқ иқрор ва чин кўнгилдан пушаймон бўлиб берган кўрсатувидан ташқари, суд-тиббий экспертизаси хулосаси, гувоҳларни тушунтириш хатлари, сўроқ баённомалари, кўрсатувлари, кўрсатувларни ҳодиса содир бўлган жойда текшириш баённомаси ҳамда жиноят ишида тўпланган бошқа далиллар йиғиндиси билан ўз исботини тўлиқ топди.

Ўзбекистон Республикаси Олий суди Пленумининг 1997 йил 
22 августдаги «Судлар томонидан жиноят ишларини биринчи босқич судида муҳокама этиш жараёнида процессуал қонунчиликка риоя қилиниши тўғрисида»ги 12-сонли қарорининг 4-бандида, судларнинг эътибори ҳар бир ишни кўришда далилларни бевосита суд мажлисида текширишга, яъни судланувчиларни, жабрланувчиларни, гувоҳларни сўроқ қилиш, эксперт хулосасини тинглаш, далилий ашёларни кўздан кечириш, баённомаларни ва бошқа ҳужжатларни эълон қилишга қаратилиши ҳақида тушунтиришлар берилган.

Ўзбекистон Республикаси ЖПКнинг 112-моддасига мувофиқ, гумон қилинувчининг у содир этган жиноят ҳақидаги кўрсатувлари 
ва айбланувчининг ўз айбига иқрор бўлиши, бу иқрор бўлиш мавжуд далиллар мажмуи билан тасдиқланган тақдирдагина, уни айблаш учун асос қилиб олиниши мумкин.

Гумон қилинувчи ва айбланувчининг берган кўрсатувлари билан аниқланган ҳолатлар, айбланувчи ўз айбига иқрор бўлган тақдирда ҳам, ўзининг айбдор эканлигини инкор қилган тақдирда ҳам ишнинг ҳамма ҳолатлари билан боғланган ҳолда бошқа далиллар каби текшириб чиқилиши ва баҳоланиши лозим.


Ўзбекистон Республикаси Олий суди Пленумининг 2014 йил 
23 майдаги «Суд ҳукми тўғрисидаги» ги 7-сонли қарорининг 4-бандида, «Иш бўйича ҳукм иш материалларида маълум бўлиб қолган барча камчиликлар тўлдирилгандан кейингина чиқарилиши мумкин. Иш бўйича исботланиши лозим бўлган барча ҳолатлар синчковлик билан, ҳар томонлама, тўла ва холисона текшириб чиқилиши керак. Судланувчини жиноятни содир қилганлигини ҳам фош қиладиган, ҳам оқлайдиган ҳар бир далил, ЖПКнинг 95-моддасига мувофиқ ишга алоқадорлиги, мақбуллиги ва ишончлилиги нуқтаи назаридан баҳоланиши лозим.», 5-бандида «Судларнинг эътибори, ЖПК 22-моддасига биноан иш бўйича ҳақиқатни аниқлаш учун фақат қонунда назарда тутилган тартибда тўпланган, текширилган ва баҳоланган маълумотлардан фойдаланиш мумкинлигига қаратилсин.

Судлар ҳукм ЖПКнинг 26, 90 ва 455-моддалари талабига биноан фақат суд мажлисида текширилган ва суд мажлиси баённомасида ўз аксини топган далилларга асосланган бўлиши лозимлигини эътиборга олишлари керак. Суд ҳукмда, суриштирув, дастлабки тергов ёки бошқа суд мажлисидаги судланувчи, жабрланувчи, гувоҳларнинг кўрсатувларига, экспертларнинг хулосаларига ва тергов ҳаракатларининг баённомаларига, ЖПКнинг 443-моддасига мувофиқ, ушбу далилларга фақатгина суд мажлисида ўқиб эшиттирилган ва текширилгандагина ҳавола қилиниши мумкин.»деб;

16-бандида «ЖПКнинг 463-моддасига кўра, айблов ҳукми тахминларга асосланган бўлиши мумкин эмас ва фақат судланувчининг жиноят содир этишда айбли эканлиги суд муҳокамаси давомида исбот қилинган тақдирдагина чиқарилади. Айблов ҳукмига жиноят содир этилишининг иш бўйича барча мумкин бўлган ҳолатларини текшириш, иш материалларида маълум бўлиб қолган барча кам-кўстни тўлдириш, юзага келган ҳамма шубҳа ва қарама- қаршиликларга барҳам бериш натижасида йиғилган ишончли далилларгина асос қилиб олиниши лозим. Шундан келиб чиқиб, судланувчи томонидан терговда ёки судда айбини бўйнига олиш ҳолати у иш бўйича тўпланган ҳамда судда текширилган бошқа далиллар билан холисона исботланган тақдирдагина айблов ҳукми чиқаришга асос бўла олади.»деб кўрсатилган.

Суд, судланувчи Д.Парпиев томонидан содир этилган жиноий ҳаракат квалификацияси масаласини муҳокама қилиб, Д.Парпиевни 2020 йил 5 февраль куни, соат 20:30 ларда, Олтинкўл тумани, Ўрта МФЙ, ҳудудида жойлашган ўзига тегишли бўлган «Осеаn» номли озиқ-овқатлар савдо дўкони олдида, мазкур маҳаллада яшовчи Х.Турғунов уни шаъни ва қадр қимматини камситувчи сўзлар билан онаси ҳақида ҳақорат қилган вақтида, қўли билан Х.Турғуновни бош ва юз соҳаларига икки маротаба қасддан уриб Х.Турғуновни оғир тан жароҳати олишига сабабчи бўлганликдаги жиноий ҳаракати Ўзбекистон Республикаси ЖКнинг 104-моддаси 2-қисми «е» банди билан дастлабки тергов органи томонидан нотўғри квалификация қилинган деб ҳисоблайди.

Ўзбекистон Республикаси Олий суди Пленумининг 2007 йил 27 июндаги «Баданга қасддан шикаст етказишга оид ишлар бўйича суд амалиёти тўғрисида» ги Қарорининг 3-бандида, «Ўзбекистон Республикаси Жиноят кодекси 104—110-моддалари бўйича жавобгарлик айбдорда мазкур моддалар диспозициясида кўрсатилган шикастни бошқа бир одамга ҳуқуққа хилоф равишда етказишга нисбатан қасд (тўғри ёки эгри) мавжуд бўлгандагина келиб чиқади. Агар айбдор ўз ҳаракати ёки ҳаракатсизлигининг ижтимоий хавфли эканлигини англаса, жабрланувчи баданига муайян даражада шикаст етказиши мумкинлигига кўзи етса ва шуни хоҳласа ёинки хоҳламаса-да, бунга онгли равишда йўл қўйса ёки ўз қилмишидан келиб чиқадиган оқибатларга бефарқ қараса, барча қилмиш аслида келиб чиққан оқибатлар бўйича квалификация қилинади» деб кўрсатилган.

Ўзбекистон Республикаси Олий суди Пленумининг 2002 йил 14 июндаги «Безориликка оид ишлар бўйича суд амалиёти ҳақида»ги 9-сонли қарори, 13-бандида « Судлар айбдор қасдининг моҳияти ва у нимага қаратилганлигидан, содир этилган ҳаракатнинг мотиви, мақсади ва муайян ҳолатларидан келиб чиққан ҳолда безориликни бошқа жиноятлардан фарқлай олишлари керак. Жумладан, оилада, уйда қариндош-уруғ, таниш-билишларга нисбатан содир этилган ҳақоратлаш, уриш-дўппослаш, баданга енгил шикаст етказиш каби ҳаракатлар, агар улар шахсий келишмовчилик натижасида келиб чиққан бўлса ёхуд жабрланувчининг ножоиз хатти-ҳаракатлари оқибатида содир этилган бўлса, шахсга қарши жиноят деб баҳоланиши ва Жиноят кодекси Махсус қисмининг тегишли моддалари билан квалификация қилиниши лозим. Башарти, шахс ўз хатти-ҳаракатлари билан айни вақтда жамоат тартибини бузаётганлигини ва жамиятга нисбатан очиқдан-очиқ ҳурматсизлик қилаётганлигини ҳам яққол англаган бўлса, қилмиш безорилик сифатида квалификация қилинади ва шахсга қарши жиноятларни назарда тутувчи моддалар билан қўшимча квалификация қилишни талаб этмайди.»деб кўрсатилган.

Иш ҳолатларига кўра, судланувчи Д.Парпиев 2020 йил 5 февраль куни, соат 20:30 ларда, Олтинкўл тумани, Ўрта МФЙ, ҳудудида жойлашган ўзига тегишли бўлган «Осеаn» номли озиқ-овқатлар савдо дўкони олдида, мазкур маҳаллада яшовчи Х.Турғунов уни шаъни ва қадр қимматини камситувчи сўзлар билан онаси ҳақида ҳақорат қилган вақтида, қўли билан Х.Турғуновни бош ва юз соҳасига икки маротаба қасддан уриб Х.Турғуновга оғир тан жароҳати етказган бўлса-да, тергов органи Д.Парпиевни ҳаракатларини безорилик оқибатида деб этиб хатоликка йўл қўйган.

Чунки Д.Парпиев 2020 йил 5 февраль куни, соат 20:30 ларда, Олтинкўл тумани, Ўрта МФЙ, ҳудудида жойлашган ўзига тегишли бўлган «Осеаn» номли озиқ-овқатлар савдо дўконида савдо ишлари билан банд бўлган вақтда, Х.Турғунов маст ҳолда савдо дўконга кириб келиб, дўкон ичида шериги билан ўзаро гап тортишиб сўкиниб юборганлиги. Шунда Д.Парпиев Х.Турғуновни олдига бориб унга сўкинмаслигини ташқарига чиқиб кетишини илтимос қилганлиги. Шунда Х.Турғунов уни ҳақоратли сўзлар билан ҳақорат қилиб дўкондан ташқарига чиқиб, дўкон ташқарисидаги зинадан тушиб Д.Парпиевга қараб яна ҳақоратли сўзлар билан уни ҳақорат қилганлиги, шунда Д.Парпиев Х.Турғуновни олдига тушиб «ака бу ерда шовқин кўтарманг бу ер жамоат жойи, сўкинмасдан, уйингизга кетиб дам олинг» деб гапирганлиги, лекин Х.Турғунов Д.Парпиевга қараб уни онасидан келиб уятли сўзлар билан ҳақорат қилиб юборганлиги. Шунда Д.Парпиев ҳақида ҳақоратли сўзларни айтганидан жаҳли чиқиб, Х.Турғуновни чап ва ўнг юзига қўлини муштлаб икки марта урганлиги, бундан кўринадики жанжал жабрланувчи Х.Турғуновнинг ножоиз хатти-ҳаракатлари оқибатида келиб чиққанини инобатга олиб уларни ўрталарида келиб чиққан жанжал безорилик ҳаракатларини ифода этмайди. 

Суд, судда аниқланган ҳолатлардан ва Олий суд Пленумининг тушунтиришларидан келиб чиқиб судланувчи Д.Парпиевни 2020 йил 5 февраль куни, соат 20:30 ларда, Олтинкўл тумани, Ўрта МФЙ, ҳудудида жойлашган ўзига тегишли бўлган «Осеаn» номли озиқ-овқатлар савдо дўкони олдида, мазкур маҳаллада яшовчи Х.Турғунов уни шаъни ва қадр қимматини камситувчи сўзлар билан онаси ҳақида ҳақорат қилган вақтида, қўли билан Х.Турғуновни бош ва юз соҳасига икки маротаба қасддан уриб Х.Турғуновни оғир тан жароҳати олишига сабабчи бўлганликдаги жиноий ҳаракатни Ўзбекистон Республикаси ЖКнинг 104-моддаси 2-қисми «е» бандидан ЖКнинг 104-моддаси 1-қисмига қайта квалификация қилишни лозим топади.


Ўзбекистон Республикаси ЖКнинг 8-моддасида жиноят содир этишда айбдор бўлган шахсларга нисбатан қўлланиладиган жазо ёки бошқа ҳуқуқий таъсир чораси одилона бўлиши, яъни жиноятнинг оғир-енгиллигига, айбининг ва шахснинг ижтимоий хавфлилик даражасига мувофиқ бўлиши кераклиги, 54-моддасида суд жазо тайинлашда содир этилган жиноятнинг хусусияти ва ижтимоий хавфлилик даражасини, қилмишнинг сабабини, айбдорнинг шахсини ҳамда енгиллаштирувчи ва оғирлаштирувчи ҳолатларини ҳисобга олиши, Олий суди Пленумининг 2006 йил 3 февралдаги «Судлар томонидан жиноят учун жазо тайинлаш амалиёти тўғрисида»ги Қарорининг 1-бандида жиноят учун жазо тайинлашда қонунийлик, инсонпарварлик, одиллик ва жавобгарликнинг муқаррарлиги принципига қатъий амал қилишга қаратилиши, 3-бандида ЖКнинг 8,54-моддалари мазмунига кўра, жазо адолатли бўлиши, ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига шунингдек, жазони енгиллаштирувчи ва оғирлаштирувчи ҳолатларга мувофиқ бўлиши кераклиги кўрсатилган.

Суд, судланувчи Д.Парпиевга жазо тайинлашда, уни тури ва меъёрини белгилаш масаласини муҳокама қилиб, қуйидагиларни аниқлади. 

Суд, судланувчи Д.Парпиевга жазо тайинлашда, ЖКнинг 55-моддасига асосан, унинг айбига тўлиқ иқрор ва чин кўнгилдан пушаймонлигини, оилавий шароитини, оилали бўлиб қарамоғида икки нафар вояга етмаган фарзандлари борлигини, тадбиркор бўлиб, ижтимоий фойдали меҳнат билан шуғулланиб келаётганлигини, жабрланувчига етказилган моддий зарарни тўлиқ қопланганини жазони енгиллаштирувчи ҳолат деб топиб, ЖКнинг 56-моддасида кўрсатилган жазони оғирлаштирувчи ҳолатлар мавжуд эмас деб ҳисоблайди.

Суд, судланувчи Д.Парпиевга жазо тайинлашда, унинг айбига тўлиқ иқрор ва чин кўнгилдан пушаймонлигини, оилавий шароитини, оилали бўлиб қарамоғида икки нафар вояга етмаган фарзандлари борлигини, тадбиркор бўлиб, ижтимоий фойдали меҳнат билан шуғулланиб келаётганлигини, жабрланувчига етказилган моддий зарарни тўлиқ қопланганини, унинг жиноят содир қилгунга қадар хулқ-атворини, айб шаклини, содир қилинган жиноятнинг хусусиятини, ижтимоий хавфлилик даражасини, содир қилиш шароити ва сабабларини инобатга олиб, Ўзбекистон Республикаси Олий суди Пленумининг 2002 йил 14 июндаги «Безориликка оид ишлар бўйича суд амалиёти ҳақида»ги 9-сонли, 2007 йил 27 июндаги «Баданга қасддан шикаст етказишга оид ишлар бўйича суд амалиёти тўғрисида»ги 6-сонли, 2006 йил 3 февралдаги «Судлар томонидан жиноят учун жазо тайинлаш амалиёти тўғрисида»ги 1-сонли Қарорининг 1-бандида «жиноят учун жазо тайинлашда қонунийлик, инсонпарварлик, одиллик ва жавобгарликнинг муқаррарлиги принципига қатъий амал қилишга қаратилиши», 3-бандида «ЖКнинг 8,54-моддалари мазмунига кўра, жазо адолатли бўлиши, ҳар бир ҳолатда индивидуал тайинланиши, жиноятнинг хусусияти ва ижтимоий хавфлилик даражасига, айбдорнинг шахсига, шунингдек, жазони енгиллаштирувчи ва оғирлаштирувчи ҳолатларга мувофиқ бўлиши керак» деб кўрсатилган раҳбарий тушунтиришларига амал қилган ҳолда, Д.Парпиевга содир этган жинояти учун қонун санкцияси доирасида озодликни чеклаш жазоси тайинлашни, лозим топади.


Суд, жиноят оқибатида жабрланувчига етказилган зарар масаласини муҳокама қилиб, жабрланувчи Х.Турғуновни судланувчи Д.Парпиевга нисбатан моддий ва маънавий даъвоси йўқлиги ҳақидаги аризасини инобатга олишни лозим топади.


Ўзбекистон Республикаси ЖПКнинг 454-457,462-463,465-468,471-473 моддаларига амал қилиб, суд

Ҳ У К М

Қ И Л А Д И:


Парпиев Достонбек Боходиржонович (Parpiyev Dostonbek Boxodirjonovich) Ўзбекистон Республикаси ЖКнинг 104-моддаси 1-қисмида назарда тутилган жиноятни содир қилганликда айбли деб топилсин.

Парпиев Достонбек Боходиржоновичга Ўзбекистон Республикаси ЖКнинг 104-моддаси 1-қисми билан 3 (уч) йилга озодликни чеклаш жазоси тайинлансин.


Парпиев Достонбек Боходиржоновичга жазони ўташ муддати давомида яшаш жойи ҳисобланган Олтинкўл тумани, Топтиқ МФЙ, Тинчлик кўчаси, 17-уйдан сутканинг кечки соат 22-00 дан эрталабки 06-00 га қадар чиқиши чеклансин, Андижон вилоят ҳудудидан ташқарига чиқмаслик, маҳкумларни назорат қилувчи органнинг розилигисиз яшаш жойини ўзгартирмаслик каби қўшимча чекловлар қўйилсин.


Парпиев Достонбек Боходиржоновичга жазони ўташдан бўйин товлаган тақдирда, шунингдек, суд томонидан ўз зиммасига юкланган мажбуриятларни бажармаган тақдирда, суд озодликдан чеклаш жазосининг ўталмай қолган муддатини бошқа турдаги жазо билан алмаштириши мумкинлиги тушунтирилсин.


Жазони ижро этиш Олтинкўл туман ИИБ зиммасига юклатилсин ва жазони ўташ муддати маҳкум жазони ижро этиш инспекциясига ҳисобга қўйилган кундан бошлаб ҳисоблансин.

Жазо ижросини назорат қилиш Олтинкўл туман ИИБ зиммасига юклатилсин.

Жабрланувчи Х.Турғуновни судланувчи Д.Парпиевга нисбатан моддий ва маънавий даъвоси йўқлиги ҳақидаги аризаси инобатга олинсин.

Парпиев Достонбек Боходиржоновичга нисбатан қўлланилган гаров эҳтиёт чораси ҳукм қонуний кучга киргач бекор қилинсин, гаров тариқасида топширилиб АТИБ Ипотека банк Андижон вилоят филиалида сақланаётган 6.000.000 сўм пуллар Д.Парпиевга қайтарилсин.

Ҳукм устидан тарафлар ҳукм эълон қилинган кундан эътиборан ўн сутка ичида, судланувчи ва жабрланувчи ҳукм нусхасини олган кундан эътиборан шу муддат ичида, апелляция тартибида жиноят ишлари бўйича Андижон вилоят судининг апелляция инстанциясига шикоят бериши ёки протест билдириши, ҳукм қонуний кучга киргандан сўнг кассация тартибида жиноят ишлари бўйича Андижон вилоят судининг кассация инстанциясига шикоят бериши ёки протест билдириши мумкин.

Раислик қилувчи



имзо 

Ҳукм нусхаси аслига тўғри

Жиноят ишлари бўйича 

Олтинкўл туман судининг раиси




  М.Мамадиев
1-2, 5-6, 9
3-4, 7-8
10

